
Kanje tmeng uta béntsan kanta washéntsénts shinjé 1863, atsbe bako, abuatambaya
Lidenbrock, mo auatjananaka ijiséshkon ka chabe yebnoy, béntsan eskonubta Kénig-
strasse tsashenafl inamnents, ché tsashenan inamén tempskéngbe oyenifi chents’ chka
inauabain Hamburgo.

Marta, chabe obiashjach enagmena, korent ijtsuwatjana, ijtsejuabnay bén sojtsobem,

kaba chor ijtsenojuabnay juabuam sana wabuayents.

"Mor na" kach atsbiam sénjenojuaboy, "Nderad atsbe bako shéntsek tuabo, as
bochajatobonyana, er ché boyabasa ndofi wantad kenatsmén."

—iTsa kachis tojtashjang ché waman skena Lidenbrock —chka ijoibuambay ché

Martejem, korent auatjanana, nji batsatem ijatéfj ché wasayentsa besasa.

—Aif, Marta; ak ndofi matenokochinyenan kaba ndonday sanam, er kaba ndof njetsor

kenatsmén. Kaba ndon kentauabontsa San Miguelents:

—:Ndayek chka tsa betsk tojab ché waman skena Lidenbrock?

— kacha nderad, bochanjatabuayena.

—iChents’endabo! Ats’skotsojuanafl. waman skena Axel, skochtsebuayenan.

Ché obiashjach Marta ijtsoft wabuayoy jontsan juabuam, kanja ijtsobatmanka ché

skena.

Nak, ats'jabuayenam bétska séndebiauatj ché wachuan abuatembaya, ats’sénjétsebos’
tsatoflam wenan wenan tsbananoy er chok atsbe tanéfi endémén, chor senjouen
tsashenoika besasa tonjuenan, nyabejtsachjujuan ché asjuanesha er ché waman skena
tsa korent shekuats’bomna, chentsan wasayoik ijatenachnéng, chor betsk ijatamashk
chabe wabiamnayoik, ijisejajua, jachnénguamor, kanje jushoik ché tushut jatjonéfj,

fjisitsen ché tseng buetsétsanésh ché mestombents; chor nja jabuachan ibojachemb:
—iMabo, Axel!
Kaba ndon bejatsjuabnayor,chor ché abuatambaya nja bochembuanan kuajtschemb:

—Er, :Ndaya kojtasmén ndayek ndofi muents kojtsemén?



betsk sénjobekona ché tsatjay abuatambayabe wabiamnayoik. Otto Lidenbrock chka
wabaind cha ndofi baka aina bomna; er, ats’ishtékan jayanan, cha chka tsatjaya wamana
ichanjisomefl, ché waman boyabasa chka ichanjoban.

Ijamén abuatambaya Johannaeum wabainents, chents jjabuayena ché waman juabn
abuatambaya inauatsjenday bshanst jashenoika soyéng, tsatjaya, ijtsabuatamba, kanje,

uta soy tsatjaya ijtsemén ché abuatambayents.

Ché waman skena ndofi jtsenokonchinjenan chamatsjinfam o ndofi ché
watsjendayéng, cha ndofl jatséngmenan chamatsjinjam, beka tsaba chametsatsjinjam;

ché watsjendayéng ché soyam ndon tsaba jtsenojuabnayam.

inabuatambay mo nyi kachabiamka, ché Alemanéngbe juabn jayanan; Jabuatambam
n¥i kachabiamka, ndof injengbiam.

Korent juabn ontsashjajuana nak ojendaya; cha na beka wabuantsa. ljanmén, korent
ojendaya.

Aleman abuatembayéng luarokéng chka stombéng.

Atsbe bako chabe ainanok ndofi ndtsoyejuayan, er ndofi  tsaba tsobenan
joybuambayan, ba yentsangbiam, er chka, gmenka ché onguamnayabiam, er chka

gmenka jtsemnan.

Tojontse jabuayenan che Johannaeum wabainents, chor  kachka ndofi jobenayin
joybuambayan tsaba; er ché oybuamnayan ndofi jobenayan joybuambayan

jabetsebionananka, nak nyi chabe tsatjayan joshachan.

Yomén ché bshants jashenoy basoy wabayninl inetsoméq, injengbe oybuambnayanin,
ndon jobenayka joybuambayan; basoy wabaynifi totka ndof jobenayka joybuambayan.
Ndon ketsatsbos’jatoymbuamnayan ché waman juabnam; er ché soy korent Waman
SOY.

Nak, tojontse joybuambayan ché waman soyéngam cristalizaciones romboedricas, de
las retinasfalticas, de las selenitas, de las tungstitas, de los molibdatos de plomo, de los
tunsatatosde magnesio y de los titanatos de circonio, nyi tsaba jtsenuantan nday waman
biyafi jtsoyebman, kuanjatojets nday soy nanjatatsban.

Kach shjaknok oyenéng imojtsakochbuatm atsbe bakobe ntsam inetsamafian, chiek
injeng nyi jtsaboyejuafian, chiek cha tsatjayan juabuachan, chiek cha nak jetnan,

Alemanoka yentsang wabonanéng jtsaboyejuanan.



Ko ndegombre ba watsjendayengbiamka inabomén, chents’ injeng jtsashjajuanan
nyimo jtsaboyejuananka ché waman abuatambayabiam.

Ntsam tabtsomflan, atsbe bako korent juabn bomnd. Injeor che waman ba soyeng
jtsontsatsatsan er ndofi wenan jtsebanan injeor jtsobotsban. Cha uta soyam watsjinjena
tsbatsanamamanam chentsan bshants jashenoyka ba soyéngam. Chabe kukuatsek
jotbayan

nyetska soyéng cha ntsam tbojtsajabotka. Jutsjanganjam, jangesetjuan, ndumuajan jan
tbojtsemnan jinjam, janwuwuanesha, shnan wiyambayetema jtsayatetbenan, nji cha
chka maitro.

Ché waman skena jtsetatsumbuan ntsam tbjotsontsatsbaka, ntsam tojtsinya, ntsam
tbojuantsebionanka, ntsam tujuenanka, ntsam tbojtsangetsanka, ntsam tojtsesanka, cha
jayan ntsam tojinjka ndeutemnanka njetska chnénua pats soyéngam ntsam ché
watsjinyenifi mor yomka.

Chiek ndayenach né cha jtsebayanéngan er cha tsa iuachuan yojisemén. Chiek ché
waman skenéng Humpry Davy, ché Humbolth y los capitanes Franklin y Sabine
jabtsebuachan hamburgo tmojachnengor. Ché Becquerel, Ebejmen, Brewster, Dumas,
Milne Edwards mojanaman jabtsetjayan ntsam ché waman juabn bejtsemnan er cha

tsa wachuana kem quimica waman juabnam.

Kem obiashjach juabnbomnabioy mo kuabnetsamanka tsabe soyéng béjeisabinjnam,
as 1853, ijuabinyna che abuatambayabe Otto Lidenbrock, kanje  waman
wabemanéntsa, buashinjenjan soyéngam ché abuatambayabe wabemanifi inamén,
chabe wabemanifiinamn ba soyéng injetsa inyenifi, cha ndofi bunjuashjach njetska
soy japochokan.

Kaba inje soyéngnak benobiashjach inamén atsbe bako wakochbuachd tempska
bshants jashenoyka waman soyéng inamén ché waman skena Struve, uyejabuachana
ché Rusia luaram, tsa botaman soyéng inabomén wachuan soyéng inamén che
Europ luarok.

Ché waman wanatsana mo tsatjayaka chabe jachembuan. Menojuabo bén taita, mo ena
betabjka, nak ireska bojabuacha, nak nji = bobontsakd jtsonjfian. Chabe
wabuichajoneshoykan mochka jtsobuichbuertananka chabe betsetsa bominy;



Chabe ngésésajatem inamén nja mo aserejka ngméchéjatem; as injeng nyi
jtsaboyejuanan ntsam nak jtsabayafan. Nji podesk soyéng jtsobuachan, asna,
ndegombr séntsichamka, nak cha korent wuabkuajknaya.

Na ché atsbe bako na nya bénénok oyeinaya, er cha bénéna méntjaj bomna, kukuats’
njamo jabuach ndaya kuabtsatbénka jtsanan, che waman skena chka kojuabuatmanor

nyi kuantsebiawatj er cha wabuan skena,

Ché waman skena inoyen kanje yebnatemefi Konigstrasse luarents, ché yebnatem
tsentsafl nifiesengak, tsentsafl ladrillbe, ché yebnatem inamén buawatjanan antigu
tsashenejan Hamburgo wabainifi, chents nja oyejuayka inetsiyifi er chents ché yebn
ndon injajuiny ché 1842 or.

ché yebnatem jan jachnénwuan batsa ijtsatsejben, wachajaschaitsnoik yap utsejbenif,
mo ché basengbe wabuichetsanetemka Tugendbund wabainents; nak nyji tsaba
ukuatjonan intsojebfiéyek, chiek ndon ndjuashajayan, Primaveor mallajt jotsachéng ,
jtsetkéjanan jtsinynan botaman gébshnénka.

Atsbe bako, abuatambaya, nji bomna jtsomflan. Nyetska soy chabe soy. Chents’
bsénjaniyen chabe ochband Grauben, béntsan kanchtsébta wat bomna, chentsa
bochéchnaya Marta wabaind, chentsan ats’ nak, ats"uta soy bomna wajchon, kaba

sobren nak, sénjanontse juajabuachan chabe bako waman soyéng.

skokomése nyets afiemok sénjanontse jenangmian bshants jashenoika waman
soyéngam; nja atsbe tbétéjéng nja jabuachan kuabtsobéngonjnaka ché waman

ndetseteméngam.

Mo jatjanwankd, oyejuayka sénjaniyen Koning-strasse, chka tsatjayabe yebnents chka
ats’ nji chka séntsanajbuatmfié, cha sontsanobobonshaf. Chka nduatma cha ndofi
jobenayan jobatman, nya natsan natsan betsk jtsayan mo tsbatsanamama ka jtseinjanan.

Wanatsen shinje, ché waman skena jan jajian convolvulos, kachis jan jotsachéng

jawashebutsenam betsk chaotsojuajnan.

Er tsa wabuan waman abuatambaya, chiek nji ishtek joyeunayuan, chiek ats nji betsk
jan chabe wabiamnayoy.

inamén korent waman soyéng bokjanents. Nyetska bayéng ntsam mnauabain ka
botaman bokjanifl, unga soyéng bokakanifi jtsawatjkna soyéng inflamables, metalicos
y litoideos.

iNyetska soyéng séntsanabuatm ! | mo bueta soy, ndofi jobenayan jatrabisiam atsbe
enuténgabtak, ats'nji choik jtsenangmifan bshantsetem jtsejuanan ché waman
bshants jashenoika soyéng chifl jtsontsifian | nja ndofi doknenach
chaondetsetsengan!, antracitas, hullas, lignitos, turbas wabainéng! Ché betunes,

resinas, sales organicas jtsinjenan ndofi tseng chamotsemnan.

jjatenojuaboyan chents tsaba jtisyenan, er chents'mo bueta soyéng tsobokjafiam
hieresheng, buashinjenjanetem inamén chéng mallajt juabn bomnéngbiam.!

Chabe wabiamnayor biamashkoor, benjatsjuabnay; atsbe bako ndayifi
betsenangmifian. Chor sonjanabiny nya chka betsotbemafi béts tsenés, wabuangan
entsayak Utrecht wajkjuanif betsotbeman, chor betsatbifi béts wabemanésa mo

tsatsa auatjananaka betsabuatsjesii.

iNya chka wabemanifi! {Nya chka wabemanin! Bejtsoyejuay nya chka ndjochnaka
bejisoybuamnay.

Tsa botaman jisabjabinynan ats’jatsjuaboyan ché abuatambayana wayejuana nday
wabemanifl jtsabuatsjesham cha bonwuan tojtsomfieor; chabiam njetska
wabemanénach tsaba jtsinjanan, nderad ndofl tsaba wabemanifi, as ndof,

jobenayan juabuatsjesiyan.

—:Chekjiny? — sonjaniyan—, — ¢Chekjiny? ménté sénjuinjen waman
wabemanétemafi korent waman soyéng endetsebomén Hevelius wabaynets chents’
sénjauinyen.

—Korent tsabal— oyejuayka ats tiayan, nji mo kachamka.

Endmén bshants jashenoik bétska waman ba soy wabainég, batsagriegas, batsalatinas,
fidon jobenay joibuambaika; kem soy nji oyashjachd jobenay joybuambayan. Ndon

ketsatsbos joybuambayan kem waman juabnam; ndenoyebuiyam.

Ny, ché enabetaj abuatambaya tsa jtsayejuayan ché wabemanesa



—Mochjinj— ijtsecham: juabnok ijtesenotjanay chor ka cha jatenjuan —, ;tsabe soy
tanatsemén? jaifl tsabal jijtsayejuay ché wabemanesal ¢ mo bén juabobonyam? jaif,
juabobonyam tkojébtsajajo nji chka jtsajajonan! nji, stsaba jtétenefjnayan? jaifi er

ché tsbuanachénga njyi tsaba jtétenefjnayan, ndjojuanaka jtétenefjnayam!

{Tsa tsabe utbenesa inauamén kanjsepta pats njante inauabomén! | jowatjanas!
Ijayan muents entsam waman wabemanesa mo jubtachenamkan ché yentsangbioy
ché Bozerian, ché Closs, na purgold nak.

Ché wabemanesam ijtsoybuamnayor, atsbe bako ché wabemanesa ijtététéf] ijtétaman
ché uyamen wabemanesa; chentsan ats, ni mo batsa bentsabotaman ché

wabemanesam.

—:Ntsam iuabain ché waman wabenasa? ats’sénjantja njets aflemok ka nji kacham
ka.

——Kem waman wabemanesa—oyejuay ka ijayan atsbe bako — kem wabemanif
juabn bomnabe wabemanifi endemén Heimskringla, de Snorri Sturluson Irlandes
wabiamnaya inamén siglo XII orskal jChé wabemanifi inamén wachuanéngbe

wabemanifl noruegos mnabtsenangmen Islandia wabainok!
—indegombre! —ats tiayan, mo autjananaka— ;Chka, Alemanifi menéchnéng?

— ikanye enéchnénwuan wabemanifil—chor otjayanana abuatambaya ibojojua ! ¢
Ats'ndayam chjam ché enéchnénguanifiek? Chif kachéngbe biyan endétsabemaf, ché
Islandésbe chéngbebiyafi, ché tsa botaman biyan, jobenayka biyafi, yobomén betska

juabnéng ché wabemanin.
Mo alemanifi ki— ats tiayan

— Jtsotantstsuanas, ibojojua atsbe bako—aifi — nak nji kem Islandes biyafi n¥i
jenabojuaban, griego, ché unga soy nak ché'nday soy wabainifi jatsetrokan ki mo
latin ka.

— jAuatjananakal— tiayan—, ¢ botaman wabemanesa iuamén ?

—ijwabemanets! ¢ Dayam chka kuanjatayan, obujem Axel ? | maisebokn k4 ibojauyan!
¢kem wabemanifi antig waman soyéng endstsabeman ? Endemén kukuatsek wabeman

soyéng? Antigu wabemanesal

—:Antigunbe wabemanin?



— jAin! ¢ Mor ndayam skchjatontsa jatjayam kem soyam?
— Ainanok sontsogmin— ntsam kuanjayan, chiek gmenak tijujua.

Er, atsbiam ndon tsaba keshatauenan, atsbe bako sonjabuatamba betska juabn ché

soy atsbiam nyi tondayam ka.

—Ché antig wabemanifi—inamén antigungbe kukuatsek wabemanifi Islandia
luarok, as; chéngbe wabiamanayan, nje kachéng iméjenojuaboyka imujuaben kach
Odinka wabaina skena. As, ak ndosertana, ndof jobenayan jochuayan antigu

wabiamnaya er cha béngbe Betsa ka?

Bejatatétémnan ntsam jatjuan, jatoshentsamentsa kd sonjebionan, kem jayanan
tsaba jebionanan ché waman dioséng, reyes ka wabainéng wamanéng tmojontse
jatjayamor ché waman wabiamnayéngbioy benjatsjuabnayor, injetsa kojontse inje

soyam oibuamnayam.

Chor kjuatatsats kanje waman wangbonyan tsbuanacha, wangbonjenan

tsbuanachéngentsan, ijuatsats bshantsoy.

Atsbe bako betsk ijetsétsbana wenan. Antiguo waman wabemanecha, mo bayte

inetsajajofika ché waman wabemanétsan, mallajt waman soy chabiam.
—ckem soy ndaya yomén?— oyejuayka ijayan.

Ka chor ijontsa jajatsumbuan base otsjabanatemalk,

chents'inamén , botaman winjanananifi, chenach ndjosertaka wabemanifi.

Muents smochanjinjen wabemanifi. Séntsebos’jauyan njetsa ndokna ndjosertaka
wabemanifl, as chat bojontsa juabonbonjan ndaya chents'ntsam chents bejtsayanan o

bejtsabemanan as josertam as jontsan jan ché bshants jashenoy siglo XIX inamnaor:

Ché abuatambaya ijontsa juabobonjam, batsa tbojuaméntsaor, chor ijtsenak
wabuichajonesha ché gerbateshéng jinyan, jatjanuam kem juabn ijayan:

—Kem wabeman soyéng tempska wamanéngbe wabemanify, nja chka entsémén; nya
kachka wabemanifi nja kacha kukuatsek wabiamnayéngbe wabemanifika Snorri
Sturluson ka wabaind. Na...¢ chifi ndaya nantsayan?

Ché antig wabemanin ndaya nyi ché juabn bomnéngbiam ndétatsbéng
chaondosertayam, ché soy atsbe bako ndofi bojoserta. Chka, batsanak, sonjoserta er

chabe tsabuafjéng bojontsa gmémnayan ka.
— Asné “—ishtékan ijtsenoyebayan , kem soy antigue islandes biyan.

Ché waman abuatambaya ndegombre ijayan; er cha, mallajta biyangbe wabuatma.
Cha Ché soyam bétska wabuatma chiek cha mallajta biyangbe biyan.

Nak ché gerbatéshéng wabemanifi ndo josertan, chiek bojoshach jetnankd, chiek ats’

bejtsawatj, chor bekonan shinyak wabontsnanesa ijuenan.
Chor , Marta ijatéfj ché wabiamnayentsa besasa, ijjayan: sana intsajajon.—

—i As cha ijayan baya chaotsayambafi ché sana— atsbe tsatjay bako ijayan—,

ndumuanchéng chents tmojtsemnéng chamotsosafi!

Marta auatjanana ijtsatof, ats stoinoy tiatasto, nyi, ndjatsjuabnay k4, ats’bejatstbeman

ché wasayents, chents séndbetsetbeman

Ats’biobatman ché abuatambayabiam .Cha ndoknaté, tsashbenan sanatem wasayents.
jtsa tsabe sana, taiteko! Tamnka wabuanan ba soyéngak enajuabnan tsbonén,
enontsashefjon, tsem bayabe mentsen, chentsan menawashand tamn bkananatem

iuabain vino del Mosa bétska sanan.

nyich tangua tsbuanachashénga wabonjaniyek ndofl injobenay tsosafian ntsam korent
tamnan sanatem. Ats, chabe sobren ka, ndof juenka nyetsutatbesana jtsetishsan,
sénjetsoshachay

—iAts' ndoknaor chijébtsiny nyi kachkichkal— tsabe yentsa Marta, bujtsajuatsanayor
ijtsenoyebayanka.; waman skena Lidenbrock ndoknaor ndtsashbenan jasamor ché

wasayents!

— nya ndon jubtseuenka, kem juabnam



— Kem soy entsinj mo ndofi tsaba jaisopasaman ka— chka ijatsbotiy joybuambayan,

betsas ijtsofshaneniy ka.

Chiek, ché sobren ijtsawatj, ijtsenokochinyen ché bakobe sand ijtsotishsafiam mor

podesk soy ichanjuantsetétan.

Sénjetseshéshnay tamn sana or, chor chabe bakobe oybuamnayanak
kjuabobuayebuachen, kanjeor, chentsan, tietsontsénj, chor tiashjang wasayentsan ché
bakobe wabiamnayoik.

— Ijtsenoyebayan ché waman abuatambaya kem soy nday soyéng nantsabeman,
ijtsoshabshetanas as chka ijtsicham. Kem soy nja chanjebtsejandmana, chka

fjtsicham, ndofien...
Juabnok etonand ijtsemén.

—bojauyam Motben chents’'— chor ibojauyan mabem— ché wabiamnayents nya
fjuachbua.

betsk tioyeuna.

Mor kbochanjabuayena ntsam juabeman injoika islandes biyafi. Er ntsam
chaojtsemén. Nak nja, Béngbe Bétsabe wabainka , tsaba kosamban as ndofi

chakmondontsandbeman.

Cha tonjanotse jabuayenam ats’sénjabojatse juabeman, kanjoikajan kanje juabn ,
injoikajan mo kachka juabnka, n¥i tijanabem ché juabnéng nji ndofi josertaka ché

wabemanifi mentsa ejtsayan:

mm.rnlls esreuel seeclde

Tijanpareja juabemanor chor nja jabuach shabetsantsasjan, tonjanotse juabonjan
bén tbojanobem.

—:Ndaya chka nantsayan kem soy?>— nja betsk ijtsoyebuabambnay.

Ats'ndon sénjanobenay jujuan, er ché soy ndofi atsbiam jatjayan, As ché waman
abuatambaya betsk ijayan:

— Kem soy induabain ngerbatétéméng, ntsam mnetsontsayafiam, ndofl
ndjeftsoserta soyéng inetsoméfi, kojenefjn kem juabn kochanjuabem botaman
juabnéng.



i Jatsjuaboyan mo ché wabemanifl ndjebsertasoyéngka, mo jubtsebuayenamka, or
inje soyéng, jtabtsabinjnamka !

Ats'jajuaboyam, ché soyéngefi ndonday jabuetamenanka; ats'njyi ishtek nji juabnok
betsenojuabnay.

Ché waman abuatambaya ijuak ché waman wabemanesa chinje waman tsbuanacha
nak, ntsam béjtsabemanan jtsetatsumbuam kanjeteman chentsafi chinje waman

wabemanesak.

Kem uta wabemanifi ndon nyi kanjabe kukuatsek wabemaninn chka ijjayan— natsan
fjuabokn ché waman wabemanesa chor ijanabokn ché ngerbatétéméng, ats’

séntsabuajon muents’jinjam ntsam béjtsemnan.

Chiek, natsan wabemanif ijtsemén mo uta soy M kuababemanka ndayam
kuanjatontsa wayan ché wabemanesa Sturluson chabeuabemanin, er ndofi choka
islandes wabemanifick ndofi tmonjanabem nya el siglo XIV. Chiek, waman

wabemanesa ché ngerbatétéméng wabemanifn ibuenéston uta siglos.
Kem soy tsaba sonjanabotamanan; tsaba sonjanawenan.

—tijanontse , jenojuaboyam,—tonjanontse jayan atsbe bako—ndumanya chka

tojabtsaben ché wabemanésan ndofi josertaknan ijubtsabem.
nya, ¢sndumanye baya chka ijubtsabem? ¢ndayents nanjubtsabem chabe wabainka?

Atsbe bako tojanenabuichatsbana ché wabuan wabuichajonesha, jjontsa juabonjan
ché natsanska wabemanifi. Chor bujuabinyna, chinje ubemanoik, mo ndaya
wabuashananifika, bojtsinjan wabiamnayiyek kuabtsashanaka; na, chor bekofientsan
fjuabuatsjesiy, bujuabiny mo waborranifika. Atsbe bako bojoserta chents’ jinjenam
fjtsemén ché ndofl josertamka wabemanifi, chabe wabuchajoneshak ijontsa
juabuatsjesiyan as ibujuabiny ntsam chents’inatsabobemafian mor chanjotsa

juabeman, chor betsk tojanayekame ntsam chents’ijtsabemanka:

— Arne Saknussemn — jabuach ijtsoyoy mo ndaya kuabjuakanaka.— irlandes,
enduabain, korent juabn bomna ché siglo XVI kanje botaman juabn bomna
buashinjenjan soyéngam.

Chor ats oyejuayka tiinj atsbe bako.



Kem buashinyinjanéng enagmenéng- ijtitontsa jayan -,Avicena, Bacan, Lulio,
Paracelso, chéng ndegombre ché juabn bomnéng, nji chéng chka korent tatsumbéng.
Wabuan imojebtseboshjon.

¢Nda buatjauyan kem skena wabaina Saknussemn netsobuiytém
ngerbatétéméngndokna ndosertamka ché tsémn soy? Ats séntsejuabna chka intsemén
ka.

Ché waman abuatambaya betska ijtsayejuay chéng mojuabem soyéng.

Ndjatétémnanka— tiontse jujuan— nak, sndayek chka ijenojuaboy tsémn soyéng
juabeman chor jiseytémian?

—:Ndayam chka kuantsebos? ¢ats’taitsetsamb? ¢ ndofi chka ijamén Galileo saturno
tojaninjenor? Ndofi nja bén kesochatobem jtsetasumbuam, ndon kechatochna, dofi
kechatoyebmuana sanatem, ndofi kechatobshetay kandinjen ché juabn

yobuitémensoy ché waman wabemanesaf.

" Béngbe Bétsa chabetsatjembamba"— sénjenojuabo atsbe wajkjuan yentsayokan.
—ak nak kachka kochanjam, Axel ijenefjnay.

—tsabeor chka ndof sénjamén, chor ats sénjenojuaboy—, tsabeor tijas uta soy.

—chentsan— atsbe bako tonjanontse —jayan tsaba nandéman ndan jatjayan ntsam
ijsabeman kem gerbatéfjéng inje biyafi. Ché soy nji jobenayka.

chabe oybuamnayan bejatowenanor, afiemok betsas tiatsbana. Atsbe bako nji kanja

bejtsenoyebayan.

— chabiam n§i mo bén jtsabiamamka bojtsebion. Kem wabemanifi endbomén pats
unga bnetsan ni uta, chentsan tsémnan , shachn bnétsan ni unga wayasak oybuamnay
soyéng, chentsan kanjeptsa bnétsan eskonupta wayasak enefjnanan wayesebiasak
oyebuamnay soyéng.

Mor sénjontse jotémban, ché chéngbe biyafl, wabemanifi, jotémban chinjoykéngbe
biyafi lenguas meridionales, chinye biyafl idiomas del Norte beka inenajuabn ché

consonanténg. Jtsemnan, ché, skenéngbe oybuamnayan lengua meridional .

—nya, ¢ndumoyka biyafl nantseménka ijtsenojuabnay?



Muents entsémnka tojoshjangor séntsanjuabna jinjan ntsam ichjayanan ché atsbe

korent enojuabnaya, er cha tsa mallajt enojuabnaya.

—Saknussemm korent watsjinjena inamén— cha ndofi ijubtsabem kachabe
oybuamnayan, cha ijjobokakay ché wamanéngbe oybuamnayan chor ijtsachuan ché
oybuamanay siglo XVI,

jayanan, latin biyangbe soy.

Ndon sonjosertas, inje biyaningifi espafol, al frances, al italiano, al griego o al
hebreo. Chanjojonjayka ijenojuaboyka. Wanatsan mallajt juabn bomnéng

imnauabiamnay, latin biyafi. Séntsejuabna , chents entsabeman latin biyan.

Ats'tbemanentsan séntsanontsénj. Chor tiowatjana er atsnak sénjanatsjiny batsa
joybuamnayan latin er ats’jtseyeunanan atsbe bako betska bejtsoy buamnay ché latin
oyebuambnayifi kem juabn ndaya wachuan botaman wabiamnaya Virgilioka

wabaina.
— Aifl ka ijayan, atsbe bako— nak injenach ndofi josertaka.

"Kmochantsayejuay sénjenojuaboy; " kejobena tsaba jtabiaman, as korent wachuana
yejuay ] ] y ] ]
kochantsemén”.

—Tsaba bochjuabonj—ijenashjach, atsbe wabemanécha jjuak—. Muents’
entsabeman patsi unga bnetsan ni uta wabemanifi béngbe bominyifn béjtsonjan ndof

tsaba ka kuabtsemén ka.

Natsanok enduabeman kd entsemén; mm.rnll, chents'nji ena consonanténg ka,
inye soyéng inyetsa; chentsan bétska vocaléng: jayanan shachn letréng . Mo, unteief
ché japochokan juachak oseibo chka iuabeman.

Jinjam, mo kuabtsenajuabn ka ché letréng mo ndayam jobokuentam ka ndon
josertam ka mnetsabem.

Ats'jajuaboyan kem antig juabn inawabeman ndon josertaka, ats’chanjenagmia ntsam

tojtseménka tsaba juabinjnam.

Nda tobomén chents ntsam chents'iuabemanka mo bén buanjoserta, as na, ;Ndaya

natsayan, Axel? ¢;Nderad kotsabuatmén ché iytémen wabeman soy?



Nj1 ndof chiatjua chabe tjanayan, nyi kanje basetsa soyam, ats™ injoy séntséntjesit
botaman shembasabe retrato injanajonyan jushajan choy betsonyafi: Graubenbe
retrato.

Atsbe bako injok inetsenojuabnay Altonaka wabainok, chabe pamillangbiam, ats'n¥i
sonjanontse jongmian, er mor chanjayan, ché utat botaman botsenobobonshafi

korent botaman ntsam ché alemanéng imnawamanka.

chéntskofnam ndoka kaba tjayanan jabesjinjanam atsbe bako ndofl jtsetatsumban, er
cha nji bshants jashenoika soyéngam jtsenojuabnayam. Ché tobias’Grauben korent
tsabe shembasa, shatbuangana, bchendéjatem wabsha, chabe mand bomnan korent

tsaba; injeor mo ndiyebuambaka jtsemnan nji chka cha jtsobobonshafian.

Atsbebarie, korent séntsanobobonshaf, nderad nyetska biyan ché verbo nantsemén
ché chéngbe tudesca biyaf. Chabe bonshan shembasabiam chor ijontsa
jenojuaboyan.

Séntitani§ atsbe bonshana, wajabuachana, buayiynaya; atsbe bakobe soyéngén

wajabuachand, atsebtak wabiamnaya or enagmena.

ché bshants jashenoika soyéngam korent osertana ché shembasa Graubenka wabaina,
cha korent osertan juabn bomna kem waman juabnam. (Mo tsekuan chents’
bsnetsotbemafl juatsjinjam, ats'ndofl tsaba bentsinjan nyi ché atsbe bakobe soyéng
betsoban chabe wabotaman kukuajatemak!

Jochnamor, béndat jubtseboknan ndayenach jtsanam botaman betiyéng alster
wabainents, chor bendat jetsofian ché antig molino wabainents chents'botaman bejay

wabjajonifi inaménka chents tsaba onéy inamén.

Béndat enbuakuetétshan jtsanan, ats chajontsa nday soyam jayanan cha nyi
jtsembiajuayan, chor bshanjashjang bejay sebiok Elba wabainents; chentsan bendat
jebtsayanan yébskam ché bétsetsa fjants bayéngbioy, chor jtétan ché barcoshénga

wakjanoy.

chka sénétsotjenayor, ché atsbe bako, ché usayentsasha jabuach tojetsanachbua, chor

tiobsena korent autjanana.

—mochjinjkd —ijayan—:jshenojuaboyan ntsam josertan ntsam ijtsayan ché

wabemanents; séntséjuabna bénéjan juabeman chentsam ijtsabemanka.



—Ats tienajuabo— mo ndon tsaba ka.

—Tsaba nandéman. Axel, bojauyan mababem kem tsbuanachafi ndayanak; nak,
injetsa batabiamnan tojtsabemanéntsan , maben kanta mo shachnajka maben as
bénokan kuabtsejuatjonka ichantsemén.

snoserta kachor tiontse juabeman chabe juabn:

Tsaba ka ijayan, nji ndjuabony k4 atsbe wabemanifi—; mor kochjuaben kange

bénéjan. Tiuaben tionjen kanje wabemanents méntsa intsayan:
Toblau eresGB aolire d,Jman

—korent tsabaka— sniyan atsbe bako. juantsasjanis tsbuanacha kukuatsentsan, kem
wabemanifl entsiny tempska wabemanifika, ché vocaléng kanjentska , ché
consonanténg kachka, korent ndofl tsaba; chents nji mayuscula, coma ché

wabemanénach, nya kach ntsam Saknussemm wabemanifika entsemén.
Nia ntsam juabn sojontsashjangka kuachjatoyebuambay korent botaman sontsinyan.

— Mor kokayeka—kjuayan atsbe bako, ats’jauyanam—, tkojuabements ats’ chanjotsa
juabonyan kanye wabemanifl, chentsan inje wabemanifi, chentsan inje wabemanif

chentsan nyjetska wabemanenach.

chentsan atsbe bako, autjanana, ats nak autajanan bojtsemén, er ijjontsa juabonyan:
Korent kbéndébobonshan, teshbotaman Grauben.

—cndayas chka ijtsayanka? Ijayan jabuach ché waman abuatambaya.

Nj1 ndjenojuaboyka, chka sojatokochng chka jatabeman.

— iNak ak ketsobobonshafi ché Grauben! :Nadyek? Ijontsa joybuamnayan waman
abuatambayaka.

—aif...ndofl...wayatémnanaka.

—i as chka ketsobobonshafn Grauben— chka ijtsenoyebayankai—. Mor n¥injetsa

chauatajban mor bochtitontsa juabuatsjesiyam ntsam ijtsabeman ché tsbuanachaf.



— N¥i Autjanana atsbe bako yejtseméniek, ibojatebnatjémb ché shembasabiam
bojatoyeboknam. N¥i yetsetsenan jatoibuambayan, atsbe bako ndofi josertan
ainanoka juabn. ko, tsabeor, ché atsbe bako nji ché waman wabemaninl soyéngam

korent inetsonojuabnan.

Jontsan juabemamaor, ché abuatambayabe wabuichajoneshoikan nja
kuabtsatékuinjaka ijtsemén; tsabuabjéng nja bojtsengmémnaika ché juishacham ché
tanwa wabemanécha; tsa tsaba bojetsebion. Chentsan, jabuach bejajosésay, kortisiok
jabuach ijoibuambay, ijontsa jabayan ntsam natsanents’iuabamenan, chentsan
inyents ntsam ijtsabemanan, chentsan inye wabemanénach, chentsan , sonjaniyan

méntsa juabeman:

Nya chanjatayan, japochokamor, nja tsaba sontsanebion. Ché wabemanifl, ndof
josertaka, benjatsmén, ats’tiobatma nderad ché abuatambaya buanjoyebokn ché
latinbiyafika.

Nya, nda nanjayan, jabuach ijtsachbuayek ché wabiamnayéfj bojtsobokék; inje
soynak.

— Nya ndon jatuwen ka ndofi tsaba — ijayan atsbe bako, nji opa ka—: | nja ndon
ndjbtsertakal

chentsan, ché abuatambaya bojoshach tsatsentsajan tsenajatkam , jetsoitanamka

konigstrasse wabainents, chor ijtsacha.



IV

—Tojsofi?— Marta bojatjay, chick nja chka jabuach tunjuenan nja yebna

tonjuabenjo.

—Aifi— tijojua—,tonsofl atsbe bako.

—:Chabe sana na?

—Atsbe bako ménte ndofi keochatoyébmuana yebnents:
—¢ jetifiskasana na?

— kach ndofi keochtitab jasam jetifi.

—¢ Axel, Mor ntsam kochjayan?

— Ndof, Marta: ménteskam cha, béng nji ndofi kemochatobenay jasam. Atsbe bako
Lidenbrock téjénojuabo chka ndjaska jtsomfiengan nja chaojobena ché anteg
wabemanifl jinjenam ntsam betsabobemanan, njena gerbatéshéngka wabemanin,

jayam, ats'jajuaboyan, ndofi josertaka mnetsabem.
—iPayajem béngajeméng, Mor kokaye! | Mochajobjinyiy shéntsam!

Ats'n¥1 ishték tietsobem, er atsbe bako chka injeor chka sonjabjajinyiy, chka enjamén,
chiek, nji chka bsénjetsobonjanya.

Ché wabuaya, sachenak ijtsatofi chabe wabuayoy.

Kanja béjtsemnaor, tienojuabo jobuambayan Graubenbioy; ¢ yebnéntsan ntsam
jobtseboknan? 4 atsbe juabnok sénjétsenojuabnoy nderad kachin sojachembor

] d ] ] ] y ] )
jtitonsan juabeman mo opa ché tanwa Egipto nantsobem? s;Ntsam nantseman ndon
J ] p gip d

sénjujuas?

Tienojuabo nji kachents'jtsomfiamka. Nya chor, ché waman soyéng watsjendaya
Bezason wabainoka chor ijubuaj botaman bokakan ndétsébéng bétsk jontsan
jabokakayam. Bétsk sénjontsa jenagmian, jabokakayam, juabayam as béchateméngii
tiontse jakjayam ndétséteméng jashenoy buashinjinjanéteméng

kuabenajashenuasengka.



Nak, nji benjatenojuabnay ndaya béjataman: ché atsbe juabnok nj¥i ché antig

wabemanecham béjisobetsbuertan. Ijtsenojuabnay mo buawatjanan ka.

Bénéntskor, ché ndétséteméng nji tsaba ijtsobokjay, botaman tsenesoy yojtsijuacha,
kukuats'nyi fshantoy ijatsats, nyi ntsam ijtijuacha, chor wenann ijontsa wabkuaknayam
as ngon énétsonyafl . Nderad Nderad cha ijtsenojuabnay ché bakobe oyiynayam
juwenam, nji ndon injuwen chabe oyiynayam. Nyi Ndoka.

¢Cha ijtsenojuabnay ndayents nantsemén atsbe bako? Béjtsenojuabnay betiyetséng
téchetsajan ijtséchaman altona wabainents; oisjmetotjnay, ndumua jushajan
jatjonéshek itsochbunaf juayetsobotéjnafi shakuan, iuyetsatkekjanafi wantsefjésha

jabtsautatjnayan natjémban tmotsoméf shlobtséng.

¢Nantaboy oyejuaya ndofies gmenak? Taichjobenay josertamka ché buitémén juabna
o ché juabna tabochtseinjana?

chentsan, ats’tianontse enojuabnayan, tiwak ché tsbuanacha chifi inawabeman
ndjebtsosertaka wabemanecha ba soy tienojuabo:

¢Ndaya chka nantsayan ka?

Tiontse jetsjuaban ché wabemanétéméng katabjobenay joybuambayka; nji ndofi
tsaba. N1 ndjobenyka uta wabemanifl, unga wabemanifi, shachnafi mo chnénwanafi:
nyi ndon jébtsobenaika.

asné , tienojuabo bnétsan kantok kd wabemanin, béntsan shachnok, bnétsan
chnénwanok chok tsaba tiobena juabeman ché ingles biyafi wabainif ice, chentsan
ché uta bnétsan ni kantok, uta bnétsan ni shachnok ni uta bnétsan chnénwanok
fjtsayan sir ché ingles biyafl wabainifi. Chor, tiwabon§y ché waman tsbuanchafi ché
wabemanejan , shabiny ntsam béjtsayanan ché latin biyafi rota, mutabile, ira, nec y
atra chka ibojuabiny.

iBaya ibojabayesl— as tienojuabo— Jatuenka kem waman wabemanéchafi
fjtsabeman latin biyafi wabemanifi.

chentsan, kant wabemanejan tiiny ché luco wabenanents’jtsabainan waman tejafl. As
nak, ché unga wabemanejan tabiled ijtsayan, hebreo biyafi, chentsan japochokamok

mer, arc, mere chents frances biyan ka.

iChé soy nja opa jtsobeman ka! jer nja kanta biyan béjtsemén kanje biyafi jayanan!

¢ntsam nantsayan chébta biyafi joybuambayan téshangj, taita, betsuand, waman téja,



jenotrokan, mamajem, arkejatem, béts bejay? N¥i natsanska biyanl chentsan ché
pochokanoka biyan jenéfjnayé€s as josertaka, nji josertaka ché waman wabemanifi ché
Irlanda wabainok wabemanin mnécham ché biyan tsabuanachafi ché menawaben

¥y

téshafl béts bejay.
nyi kem biyanak, kaba ndofi josertaka, ché gerbatéjéng juabn ntsam ijtsayanan.

korent tijebtsobjinye, chentsan, yap enokochinyenif; atsbe betsas yap shetsentshifien

atsbe bominy shetsabuichibetat ché waman tsbuanacha buabuatsjesnifi.

patsi unga bnetsan i uta wabemanifi nja ibojontsa jtsabuertatayanka chabe

betsasokbuifiek.

Nji chka juabn bejtsontsashjang; mo jashanchnan ndofi kuandtsobenka, biny
bojtsajabot tsaba jashachnam, nya kach tsbuanachak tiontse jtsenobachenjam ka, as
chor bentsoben josertan nyi katoy ché wabeman soyéng bejtsenatbojuan ka.

Na shatabiny, tsa bejtsabuertanents; ats juabinynents'nji batsa joserta ka, tijuabo che
latin wabemanif tijiny, mo craterem y terrestere inje wabemanifi nak.

Ny tienojuabo atsbe ainanok: chor shabinj ché buetemén juabn. Bénjatajabot
téshénjnén jtsemnan juabuatsjesiam ché wabemanin . Ndofi . Chentsan shabiny nji
mo bén ntsam ché abuatambaya inauabiamnay ka. Nyetska abuatambayabe juabnéng

jtsemnan;

as tiin§ chentsan snoserta ntsam inetsabemanan ché waman tsabuanachan ché biya
nak . N¥i batsa benabuashben atsbe bako josertan ché latin wabemanif, n¥ja atsbiam

inetsoméfl ché juabn wabemanif.

N1 mo bén juabn oyejuayka snotsashjang. Batsa atsbe bominy bejtsabuichibetatan.
Chor wabiamnayents tiuajajé ché tsabuanacha nji choy jtsabuatsjesnés as

jtsetatsembuan ndaya chents betsabobemafian.

Chentsan tiobena mo jochnan ka . Tienojuabo uta soy jetsochajasbuertanam as tsaba

jtenanam, chor nya tsaba manents tiotbem as jochnan.

n '

tienojuabo juabuatsjesiam ", chentsan tienojuabo korent jabuach biny tishachn

as atsbe bejnatsoy chaoshjanwuam.

Ché wabiamnaya tiotsejbena, tsabuabj tijajo ntsam ijtsabemanenach, n¥i,

ndjatétémnan k4, ndjochnan k4, tioybuamba jabuach nyjets wabemanents.



i Tsa autjanana ka béjtsemén! Kachor shonan mo ndafiint kuabsongshka mo
tukuinjek kuabtsishachkal Kanye korent obiashjach boyabasa cha inabtsabem.

iNyal—tietsontsénj—; as tienojuabo ndof, ndon: jatsbe bako nja ndofi, ndofi
chaondetsetatsumbon! {Nja ntsam nanjajuaboy jatofian ché waman
matsbatsanamamabe jatsenjtsoy! Ché abuatambayd tojatatsembon mo nantséchum
ndokna tabuandatobenay juauyanan. Jashenoika waman soyéng wabuatma cha
nanjisotjaj er cha choka soyéng wabuatma, nyi ndauatjka nantsd, snuantsanats
empasam; jnya empasam!

As bejtsemen N¥i autjanana

Ats'tienojuabo afiemok ndofl, ndofi chka kochatsemén; er, ats’béjtsejuabnay nya
ndon chaondetsetatsamb er cha suatsanats, ntsam chanjamam chka ndofi
chaondetsemnan. Atsbe bako téjontse wabuertanayam ché tsbuanachénwa, chents’
buanjuabiny ché buiytémen juabn. jas kacha ijatayan motsapochokal

Ché niflayents'kaba betsoménl yiifietem, ats nja jabuach bejtsatbén ché waman
tsbuanacha , bejtsejuabnay chents'jtsajuinjiam , jtsapochokam ché buiytémen juabn ,

choratem besasa kuatatéfj ka atsbe bako besak bejatatsan.



